ՏԵՂԵԿԱՆՔ-ՀԻՄՆԱՎՈՐՈՒՄ

Ջութակահար Հրաչյա Սամվելի Ավանեսյանը (ծնված 1986 թ. ապրիլի 30-ին, մշտական բնակության վայրը` Բելգիա) սովորել է Երևանի Պ. Չայկովսկու անվան միջնակարգ մասնագիտական երաժշտական դպրոցում: 2002 թ. Հ. Ավանեսյանը, 16 տարեկանում, ընտանիքի հետ մշտական բնակության է մեկնել Բելգիա: 
2003-2008 թթ. նա ուսանել է Բրյուսելի Արքայական կոնսերվատորիայիում` Իգոր Օյստրախի դասարանում` լեգենդար Դավիթ Օյստրախի որդու և աշակերտի դասարանում: 
2010 թ. ավարտել է Բրյուսելի Թագավորական կոնսերվատորիան, և այժմ սովորում է Գերմանիայի [image: image1.wmf]Քյոլն քաղաքի ասպիրանտուրայում և Բելգիայի թագուհի Ելիզաբեթի անվան ակադեմիայում: Գերազանց ուսման համար նրան է տրամադրվել իտալացի աշխարհառչակ վարպետ Անտոնիո Ստրադիավարիուսի կողմից 1717 թ. պատրաստված «Piatti» ջութակը:
Ուսման տարիներին մասնակցել է մի շարք միջազգային մրցույթների և գրավել առաջին մրցանակ՝ Եհուդի Մենուհինի անվան մրցույթ, Հենրի Վիետանի, Կարլ Նիլսենի, և այլ մրցույթների՝ միշտ բարձր պահելով Հայաստանի անունը: 
Հրաչյա Ավանեսյանը մի շարք միջազգային մրցույթների հաղթող է, մենահամերգներով և աշխարհահռչակ նվագախմբերի հետ բազմիցս հանդես է եկել միջազգային հայտնի բեմերում` Լոնդոնի Վիգմոր սրահում, Փարիզի «Salle Gaveeau» և «Theatre des Chapms Eliysees»  դահլիճներում, Տոկիոյի Սանթուրի սրահում, Մոսկվայի Կրեմլի մեծ դահլիճում, Դանիայի, Մադրիդի և Բրյուսելի հեղինակավոր սրահներում:

2011-2012 թթ. նախատեսվում է Հ. Ավանեսյանի մասնակցությունը մի շարք հեղինակավոր մրցույթների, փառատոների, ինչպես նաև նա հանդես կգա հյուրախաղերով: Մասնավորապես` 2011 թ. հունիսին նախատեսվում է նրա մասնակցությունը Մոսկվայում կայանալիք Պ. Չայկովսկու անվ. միջազգային մրցույթին, որը ամենահեղինակավորներից է երաժշտարվեստի բնագավառում: Մրցույթի նախընտրական փուլին մասնակցել են 300 երաժիշտ-կատարողներ տարբեր երկրներից, որից վերջնական փուլին մասնակցելու իրավունք է ստացել 20-ը, այդ թվում նաև` ՀՀ քաղաքացի, տաղանդավոր ջութակահար Հրաչյա Ավանեսյանը: 

Ելնելով վերոգրյալից, ինչպես նաև հաշվի առնելով Հ. Ավանեսյանի բա​ցա​ռիկ ըն​դու​նա​կութ​յուն​ներն ու երաժշտական կատարողական  ար​վես​տում խոս​տում​նա​լից ա​պա​գան, հայ​կա​կան երաժշտարվեստը ե​րի​տա​սարդ կա​տա​րող​նե​րով հա​մալ​րե​լու անհ​րա​ժեշ​տութ​յունը, ծավալած համերգային գործունեությունն ու մշա​կույ​թի գոր​ծիչ​նե​րի միջ​նոր​դութ​յուն​նե​րը, նաև այն, որ Հ. Ավանեսյանը  Հա​յաս​տա​նում և ար​տերկ​րում շա​րու​նա​կում է ըստ ար​ժան​վույն ներ​կա​յաց​նել հայ երաժշտարվեստը` ա​ռա​ջար​կում ենք նրան տալ պար​տա​դիր զին​վո​րա​կան ծա​ռա​յութ​յան տարկետում մինչև 2012 թ. գարնանային զորակոչը:
Նախարար` 

